
作者：戴良　元末明初

客中寫懷 (憶子)

本作品收錄於《列朝詩集/甲前05》

結髮為夫婦，所願在偕老。

誰知頭白來，喪亂不相保。

我昔從一官，攜汝登遠道。

芙蓉蕩風波，寧有幾時好。

猶記東門日，別歸方草草。

再拜前致辭，幽咽不能道。

手提小兒女，慟哭向秋昊。

詎識是生離，積骨白浩浩。

汝歸終可安，我去事轉艱。

家既異疇昔，去住亦俱難。

客中寫懷 (寄婦)

況乃畢婚嫁，百費萃茲年。

內方撫群小，外復給上官。

日夜聲嗷嗷，孰與分憂煎。

夫婦不同苦，不如寡與鰥。

汝毋母我尤，我行偶迍邅。

人道無終乖，天運久亦還。

豈復長流蕩，庶往共飢寒。

此作品在全世界都属于公有领域，因为作者逝世已经超过100年，且作品于1931年1月1日

之前出版。

